
М И С Л Е Њ Е

за Предлог на закон за изменување и дополнување на 
Законот за игрите на среќа и за забавните игри
Почитувани,

Во насока на предложените измени на законот за изменување и дополнување на Законот за игрите на среќа и за забавните игри, Ви се обраќаме со одредени конструктивни забелешки во поглед на дефинирањето на одредбите, а во насока на поголема практична продуктивност на Законот.

Имено, во врска со измената на членот 86 каде е уредена постапката за Лиценца за приредување на игри на среќа во автомат клубови во ставот 3, каде се додава нова алинеја – „изјава од одговорното лице дадена под материјална, морална и кривична одговорност дека уплатно-исплатното место во кое ќе се приредуваат игрите на среќа во обложувалница е одалечено не помалку од 300 метри од основни и средни училишта“, согласно нашите студиски истражувања сметаме дека наведеното е во најмала рака конфузно дефинирано и практично нецелисходно. Како што воедно и Законот налага во нашите Автомат клубови пристапот за лица под 18 години, е забранат, дополнително влезот во клубовите е обезбеден со физичко обезбедување со што не постои ни малку можност за пропуст и пристап на оваа категорија на лица во Клубовите. 

Во насока како што е поставена дефиницијата - Ограничување на далечина од 300 м оддалеченост на уплатно-исплатно место до основни и средни училишта, сметаме дека само ќе се одрази негативно на развојот на бизнисот, а нема воопшто да ја постигне замислената цел на предлогот. Наведеното, од проста причина што, уплатно - ислатни места во моментов постојат и во станбени згради каде што живеат лица под 18 години, а кои таму поминуваат многу повеќе време отколку во училиштата. 
Понатаму, на самиот пат од живеалиштата па до образовните институции, лицата под 18 години поминуваат низ неограничен број на уплатно - исплатни места, со што повторно се докажува непрактичноста на предлогот.
Што се однесува до предлогот во член 147-а за дистрибуција и увоз на автомати, сметаме дека наведените услови кои треба да ги исполнува трговското друштво се премногу високи и создаваат нелојална конкуренција, особено за помалите трговски друштва, ако се земе во предвид дека согласно предлогот на законот, еден од условите кои треба да ги исполнува трговското друштво е дека основната главнина не може да биде помала од 2.500.000 евра, што е енормно голема вредност за мала компанија, која може да го даде истиот квалитет на пазарот.
Во извештај за проценка на влијанието на регулативата опишано е работењето во  автомат клубовите  каде се поставуваат автомати кои се постари од 15 години. На приредувачите на игри на среќа никој не им  гарантира за исправноста и функционалноста на увезените автомати. Исто така и учесниците во игрите на среќа играат на застарени и амортизирани автомати, наместо на автомати не постари од една година.

Согласно точка 2 од извештај за проценка на влијанието на регулативата која гласи:

2. Цели на предлог регулативата:
Основните цели поради која се предлага овој закон е:  
· воведување на лиценца за дистрибутер и увозник за автомати и опрема за посебни игри на среќа со цел да се регулира увозот на автомати не постари од една година;
Ова би значело дека дистрибутер и увозник за автомати и опрема за посебни игри, би добил лиценца за увоз на автомати не постари од една година;

Во предлог на закон за изменување и дополнување на законот за игрите на среќа и за забавните игри поимот дистрибутер и увозник за автомати и опрема за посебни игри на среќа НЕ Е ВРЗАН СО СТАРОСТА НА АВТОМАТИТЕ.

Дали тоа би значело, увозот на автомати мора да се врши лиценциран увозник и дистрибутер , без оглед на староста на автоматите ? Дали и нови машини, односно не постари од една година мора да се увезуваат преку лиценциран увозник и дистрибутер?

Ви благодариме на соработката,

Со почит,
  Управител

